
147. 148. sal.
Salmai girje.



11 Sigjidi hæra mielastuvva, guđek sust ballek,
guđek su vaimolađesvuođa vurddek.

12 Maino Hærra, Jerusalem, gite du Ibmel, Sion!

13 Dastgo du portai muoraid son læ dakkam nanosen,
du manaidad du sistad son læ buristsivnedam,

14 son, gutte du rajadaǥaidi rafhe fuolla, son, gutte
nisu buoiddevuođain du gallet, Sal. 81, 17.


15 son, gutte su sarnes ædnami bigja; sagga jottelet
manna su sadne,

16 son, gutte adda muottagid nuftgo ulloid, gutte
biccid gilvva nuftgo gunaid.

17 Su jeŋas son balkest nuftgo stukaid; gi su čoasskemest
bitta?

18 Sanes son bigja ja daid suddad, dalkides son
goččo bieggat; čacek golggek.

19 Jakobi su sanes son cælkka, Israeli su bakkomides
ja su laǥaides. 
5 Mosesg. 33, 4.


20 Nuft i son læk dakkam guđige bakenolbmui vuosstai,
ja laǥaid[1], daid æi si dovda. 
5 Mosesg. 4, 6. . .





148. Salma.




Basse lavllo goččo obba sivnadusa sikke almest ja ædnamest
Ibmel gittet ja maidnot, gutte buok bagjel læ aleduvvum,
ja hærvaset læ væketam ja nannim olbmuides, 1–14.

1 Halleluja! Ramedækket hærra almin, ramedækket
su allagasast!

2 Ramedækket su, buok su engalak, ramed su buok
su vækka! 
Sal. 29, 1. .; 103, 20. . .


3 Ramedækket su, bæivaš ja manno, ramedækket su,
buok di čuvggijægje nastek!

4 Ramedækket su, di almi almek, ja di čacek, mak
bagjen læk almi bagjel! 
Sal. 19, 2. 1 Mosesg. 1, 7.


5 Dak ramedet galggek hærra nama, dastgo son
gočoi, ja dak sivneduvvujegje. 
Sal. 33, 6. 9.





	↑ dat læ: Ibmel almostuvvum laǥak.

